
ქალაქ ქუთაისის მუნიციპალიტეტის მერიაში პროფესიულ საჯარო მოხელეთა
ვაკანტური თანამდებობის დასაკავებლად კონკურსის ჩატარების მიზნით 

საკონკურსო
კომისიის შექმნის, კომისიის თავმჯდომარის დანიშვნისა და საკონკურსო 

კომისიის
დებულების დამტკიცების შესახებ

საქართველოს ორგანული კანონის „ადგილობრივი თვითმმართველობის 
კოდექსის“ 54-ე მუხლის პირველი პუნქტის „ე.ე.“ ქვეპუნქტის, „საჯარო სამსახურის 
შესახებ“ საქართველოს კანონის 37-38 მუხლების, „საჯარო სამსახურში კონკურსის 
ჩატარების წესის შესახებ“ საქართველოს მთავრობის 2017 წლის 21 აპრილის N204 
დადგენილებით დამტკიცებული „საჯარო სამსახურში კონკურსის ჩატარების წესისა“ 
და საქართველოს ზოგადი ადმინისტრაციული კოდექსის 61-ე მუხლის საფუძველზე; 

ვ ბ რ ძ ა ნ ე ბ:
1. ქალაქ ქუთაისის მუნიციპალიტეტის მერიაში პროფესიულ საჯარო 

მოხელეთა ვაკანტური თანამდებობის დასაკავებლად კონკურსის ჩატარების მიზნით 
შეიქმნას ქალაქ ქუთაისის მუნიციპალიტეტის მერიის საკონკურსო კომისია.

2. ქალაქ ქუთაისის მუნიციპალიტეტის მერიაში პროფესიულ საჯარო 
მოხელეთა ვაკანტური თანამდებობის დასაკავებლად კონკურსის ჩატარების მიზნით 
წინამდებარე ბრძანების პირველი პუნქტით შექმნილი ქალაქ ქუთაისის 
მუნიციპალიტეტის მერიის საკონკურსო კომისიის თავმჯდომარედ დაინიშნოს ქალაქ 
ქუთაისის მუნიციპალიტეტის მერიის პირველადი სტრუქტურული ერთეულის 
ადმინისტრაციული სამსახურის მეორადი სტრუქტურული ერთეულის იურიდიული 
განყოფილების ხელმძღვანელი ირაკლი გიორგაძე.

3. დამტკიცდეს ქალაქ ქუთაისის მუნიციპალიტეტის მერიაში პროფესიულ 
საჯარო მოხელეთა ვაკანტური თანამდებობის დასაკავებლად კონკურსის ჩატარების 
მიზნით წინამდებარე ბრძანების პირველი პუნქტით შექმნილი ქალაქ ქუთაისის 
მუნიციპალიტეტის მერიის საკონკურსო კომისიის დებულება დანართის შესაბამისად 
/დანართი ბრძანებას თან ერთვის/.

4. დაევალოს ქალაქ ქუთაისის მუნიციპალიტეტის მერიაში პროფესიულ 
საჯარო მოხელეთა ვაკანტური თანამდებობის დასაკავებლად კონკურსის ჩატარების 
მიზნით წინამდებარე ბრძანების პირველი პუნქტით შექმნილი ქალაქ ქუთაისის 
მუნიციპალიტეტის მერიის საკონკურსო კომისიის თავმჯდომარეს ირაკლი გიორგაძეს 



უმოკლეს ვადაში ინდივიდუალურ ადმინისტრაციულ სამართლებრივი აქტით 
განსაზღვროს საკონკურსო კომისიის წევრთა რაოდენობა და შემადგენლობა.

5. ძალადაკარგულად გამოცხადდეს „ქალაქ ქუთაისის მუნიციპალიტეტის 
მერიაში პროფესიულ საჯარო მოხელეთა ვაკანტური თანამდებობის დასაკავებლად 
კონკურსის ჩატარების მიზნით საკონკურსო კომისიის შექმნის, კომისიის 
თავმჯდომარის დანიშვნისა და საკონკურსო კომისიის დებულების დამტკიცების 
შესახებ“ ქალაქ ქუთაისის მუნიციპალიტეტის მერის 2017 წლის 4 დეკემბრის N3170 
ბრძანება.

6. ბრძანების შესრულების კონტროლი განახორციელოს ქალაქ ქუთაისის 
მუნიციპალიტეტის მერის მოადგილემ, იუზა უგულავამ.

7. ბრძანება შეიძლება გასაჩივრდეს კანონით დადგენილი წესით, ქუთაისის 
საქალაქო სასამართლოში / ვ. კუპრაძის ქ. N11/ მისი გაცნობიდან ერთი თვის ვადაში.

8. ბრძანება ძალაში შევიდეს კანონით დადგენილი წესით.
9. ბრძანება, კანონით დადგენილი წესით, გამოქვეყნდეს ქალაქ ქუთაისის 

მუნიციპალიტეტის მერიის ოფიციალურ ვებ-გვერდზე /www.kutaisi.gov.ge/.

დავით ერემეიშვილი

ქალაქ ქუთაისის მუნიციპალიტეტის მერის მოვალეობის შემსრულებელი



დანართი

ქალაქ ქუთაისის მუნიციპალიტეტის მერიაში პროფესიულ საჯარო მოხელეთა
ვაკანტურ თანამდებობათა დასაკავებელი კონკურსის პროცედურებთან, ეტაპებსა და

შედეგებთან დაკავშირებული პრეტენზიების განმხილველი საპრეტენზიო
 კომისიის დებულება

1. ქალაქ ქუთაისის მუნიციპალიტეტის მერიაში პროფესიულ საჯარო მოხელეთა ვაკანტურ 
თანამდებობათა დასაკავებელი კონკურსის პროცედურებთან, ეტაპებსა და შედეგებთან 
დაკავშირებული პრეტენზიების განმხილველი საპრეტენზიო კომისია (შემდგომში 
საპრეტენზიო კომისია) შექმნილია კონკურსის პროცედურებთან, ეტაპებსა და შედეგებთან 
დაკავშირებული პრეტენზიების განხილვის მიზნით.
2. საპრეტენზიო კომისიის შემადგენლობაში შედიან კომისიის თავმჯდომარე, თავმჯდომარის 
მოადგილე და წევრები.
3. პირი, რომელიც მონაწილეობდა კონკურსის რომელიმე ეტაპის ჩატარებაში, არ შეიძლება 
იყოს საპრეტენზიო კომისიის შემადგენლობაში.
4. საპრეტენზიო კომისიის თავმჯდომარის არყოფნის შემთხვევაში, მის მოვალეობას 
ასრულებს თავმჯდომარის მოადგილე.
5. საპრეტენზიო კომისიის სხდომა უფლებამოსილია, თუ მას ესწრება წევრთა ნახევარზე მეტი.
6. საპრეტენზიო კომისიის გადაწყვეტილება მიიღება კომისიის დამსწრე წევრთა ხმების 
უბრალო უმრავლესობით. ხმების თანაბრად გაყოფის შემთხვევაში, გადამწყვეტად ითვლება 
სხდომის თავმჯდომარის ხმა.
7. საპრეტენზიო კომისიის გადაწყვეტილება ფორმდება ოქმით, რომელსაც ხელს აწერენ 
საპრეტენზიო კომისიის სხდომის თავმჯდომარე და კომისიის დამსწრე წევრები.
8. საპრეტენზიო კომისიის წევრს უფლება აქვს, თავისი განსხვავებული აზრი დაურთოს ოქმს, 
რის შესახებაც ოქმში კეთდება შესაბამისი ჩანაწერი.
9. კანდიდატს საპრეტენზიო კომისიისადმი მიმართვის უფლება აქვს მხოლოდ წერილობითი 
ფორმით, კონკურსის შედეგების (მის მიმართ გამოტანილი საბოლოო გადაწყვეტილება) 
გამოცხადებიდან (გადაწყვეტილების ჩაბარებიდან – წერილობით გაგზავნის შემთხვევასა და 
გაგზავნიდან – გადაწყვეტილების ელექტრონული ფოსტით გაგზავნის შემთხვევაში) 
არაუგვიანეს 2 სამუშაო დღისა.
10. საპრეტენზიო კომისიის სახელზე შეტანილი განცხადება კომისიის მიერ განიხილება 
არაუმეტეს 3 სამუშაო დღეში. მიღებული გადაწყვეტილება აისახება ოქმში და საბოლოო 
გადაწყვეტილების მისაღებად წარედგინება კომისიას.
11. საბოლოო გადაწყვეტილებას იღებს კომისია საპრეტენზიო კომისიის მიერ მიღებული 
გადაწყვეტილების გაცნობის შემდგომ.

12. კომისიას უფლება აქვს, საჭიროების შემთხვევაში, მოიწვიოს გაფართოებული სხდომა 
საპრეტენზიო კომისიის წევრთა მონაწილეობით.

დავით ერემეიშვილი

ქალაქ ქუთაისის მუნიციპალიტეტის მერის მოვალეობის შემსრულებელი

